
31 MDXIV, SETTEMBRE. 33

Et Vestree Sanclitatis

Devolissimus alque obsequentissimus filius, Dei
gratia rex Anglie et Franciee ac dominus Hiberniw,
Henricus.

ANDREAS AMMONICUS.

A tergo: Sanclissimo Devolissimoque domino
nostro Pape:

A di 9, la matina. 1l Principe non fo in Cole-
gio, juxta il solito.

Vene I’ orator di Franza, et comunicoe letere
aute di Roma et di Franza, et slete un pezo con i
Capi di X.

Di campo, fo letere. Come i nimiei erano alo-
zati a Montagnana, Cologna e de li intorno, et verso
Lignago ele. Ttem, si mandi danari. Conclusive, li
fanti vanno via dil campo, @deo non sono rimasti da
fanti 3000 in campo noslro.

Di Udene, dil locotenente Badoer e sier
Piero Marzelo provedador zeneral. Zercha da-
nari, si mandi, aléfer tulte la zenle parlirano.

Da poi disnar, fo Consejo di X con la zonta, e
serisseno a Roma; qual partird doman il corier.

Fo dito per letere particular di campo e di Pa-
doa, i nimici haveano abandonato Este, e per nostri
cavali lizieri fo preso alcuni cavali de i nimici, ma
pochi, wt ¢n litteris.

Fo mandato in questa sera a Padoa ducali 2000,
in Friul ducali 500.

Noto. Fo refato di zonta dil Consejo di X sier
Zacaria Gabriel fo consier qu. sier Jacomo, in luogo
di sier Vincivera Dandolo, ha maudalo a refudar; é
vechio di anni ... . ., non vede, e non vol pid ussir
di casa, né efiam farsi tuor di la zonta di Pregadi,
perché vol reposar.

A di 10, Domenega. 11 Principe, justail solito,
non fu in Colegio.

Di Campo, letere dil provedador sier Do-
menego Confaring. Che i nimici haveano abando-
nata Esle, alozali tra la Bevilaqua, Montagnana, Li-
gnago e de Ii atorno molto sparpagnati.

Et fo leto uno reporto de uno explorator, come
haveano mandalo 12 pezi di artellaria a Verona, et
che fin 8 zorni si doveano levar; altri dize a la fin
dil mese, ete.

Da poi disnar, fo Gran Consejo, Fato Avogador

(1) La carta 16 torgo & bianca.

di comun, in luogo di sier Piero Conlarini, ehe com-
pie, sier Francesco Orio, qual do allre volte ¢ stato
Avogador, e passo di .. ... balote; vene per eletion
perché non si f pit per scurtinio. Ifem, fo fato con-
sier in Cypro, in luogo di sier Francesco Donado el
cavalier, aceto orator in Ingaltera, sier Zuan Dolfin
¢ di Pregadi qu. sier Daniel ; el qual sier Zuanne fo
tolto oz di Pregadi e cazele, et rimase sier France-
sco Contarini qu. sier Polo con tilolo, che & preslado
a la Signoria ducati 2000 per 1 bisogni di Crema.
Vene ullimo balotado, et fo primo dibalote. Ave de
si 1043 et di no 332. Fono tolti molti eon titolo, et
senza litolo di Pregadi, stati a cuslodia di Padoa e
Treviso; e famen cazeleno.

Di sier Andrea Bondimier capitano, date @
Cavarzere, a di 8. Come heri di note il eampo
ostile esser levato da Moncelese, et teniva la volta di
Esle. Al presente é zonto qui uno Bernardo da Este,
parti heri matina da Este; dice atrovarsi li 7 ban-
diere de fanti spagnoli, e al ponte di la Torre, uno
miglio piu di 14, uno caporal con fanti 30, le artel-
lerie tutte atrovarsi in Montagnana, li homeni d’ ar-
me et li cavali lizieri parle a Montagnana, parte a
Cologna, parte a Castelbaldo, fazendo de se una
longa riga perfina a Terajo loco poco lontano de Li-
gnago. E dice haver sentito dire da li fanti sono in
Este, che li starano octo zorni, aleuni dicevano per
tutto il mese, et chi quam primum levarsi et passar
I’ Adese per Verona. Et uno homo di Bagnolo, vien
di Villa Marian suso el Polesene, li ha ditlo a esso
capitano, come spagnoli haveano dato taglia a quelli
dil Polesene stara 30 milia di formento, et in Roigo
si alrovava uno comissario con 7 cavalli et do pe-
doni; et quelli cavalli de corvatini erano de Ii, sono
partiti et andali al campo. Scrive esso capitano atro-
varsi disarmato, e il suo star Ii é frustatorio salvo
si non si volesse mandarlo avanti; ma senza armada
non potria andar. Ha mandato la barboia grande a
Chioza per esser disarmala, per non potersi prevaler
de 1i perché la pesca massa ; et la barbota de Mar-
chio, che eféam lei é disarmata, si vol partir, e cussi
la lasserd andar a la bona hora. Siché lui riman con
4 barche da Muran che compie Domenega; do ¢é da
Chioza che non si parte mai di qui, patron Jacomo
Frisso et Zuane Palestrin, et la barbota de Busicho
el la sua barcha. Scrive li homeni di dita barbota
compie. Dubita convera ritornar a Veniesia solo cussi
come solo con la sua barcha si parti di Veniezia.

E da saper, in questo zorno il Principe fe’ una
cossa notanda, che uno capitano di le preson chia-
mato s ik ++ cugnado di Zuan Batochio serivan

